
Татарстан Республикасы Министрлар Кабинетының
2018 елның _________ 

____ номерлы карары белән расланды

“Яшьләр хәрәкәте тарихы” 
журналистларның Бөтенсоюз Ленинчыл коммунистик яшьләр союзы (ВЛКСМ) оешуның 100 еллыгына багышланган ачык республика конкурсы турында
НИГЕЗЛӘМӘ

1. Гомуми нигезләмәләр
1.1. “Яшьләр хәрәкәте тарихы” журналистларның Бөтенсоюз Ленинчыл коммунистик яшьләр союзы (ВЛКСМ) оешуның 100 еллыгына багышланган ачык республика конкурсы (алга таба – Конкурс) “Татмедиа” республика матбугат һәм массакүләм коммуникацияләр агентлыгы (алга таба – Оештыручы) тарафыннан оештырыла. 

1.2. Конкурсны үткәрү чаралары Татарстан Республикасы бюджеты акчаларын исәбеннән финанслана.
2. Конкурсның максатлары һәм бурычлары
2.1. Конкурсның максаты – Бөтенсоюз Ленинчыл коммунистик яшьләр союзы (ВЛКСМ) оешуның 100 еллыгын бәйрәм итү кысаларында ВЛКСМ оешу һәм аның эшчәнлеге тарихын иң яхшы яктырткан журналист эшләрен ачыклау һәм бүләкләү

2.2. Конкурсның максатлары:

гражданлык-патриотик тәрбия системасын үстерүгә, буыннан буынга тапшыруга ярдәм итү;

Татарстан Республикасы массакүләм мәгълүмат чараларының, аерым авторларның, авторлык коллективларының гражданлык компетентлылыгын формалаштыруга ярдәм итү;

ВЛКСМ эшчәнлегенең уңай якларын өйрәнү;

ВЛКСМ оешу тарихына җәмәгатьчелек игътибарын арттыру.
3. Конкурска гариза бирүчеләр һәм конкурста катнашучылар
3.1. Конкурста ММЧ редакцияләре (алга таба – ММЧ), аерым авторлар, авторлар коллективлары һәм төркемнәре, шулай ук юридик затлар катнаша ала.

Конкурска гариза бирүчеләр – әлеге Нигезләмәнең 5.6 пункты нигезендә документлар тапшырган ММЧ редакцияләре, аерым авторлар, авторлар коллективлары һәм төркемнәре, шулай ук юридик затлар (алга таба – Гариза бирүчеләр).
Конкурста катнашучылар  – конкурс эшләре әлеге Нигезләмәнең 6.1 – 6.3 пунктлары нигезендә Конкурста катнашуга кертелгән ММЧ редакцияләре, аерым авторлар, авторлар коллективлары һәм төркемнәре, шулай ук юридик затлар (алга таба – Катнашучылар).
3.2. Конкурска тәкъдим ителгән конкурс эше бер, ике яки берничә зат тарафыннан башкарылган булырга мөмкин. 

4. Конкурсның номинацияләре
4.1. Конкурс түбәндәге номинацияләрдә үткәрелә:

“Иң яхшы телесюжетлар (телетапшырулар) циклы”;

“Вакытлы матбугат басмаларында иң яхшы язмалар циклы”;

“Интернет” мәгълүмат-телекоммуникация челтәрендә иң яхшы язмалар циклы”;

“Иң яхшы радиосюжетлар (радиотапшырулар) циклы”.

Конкурс комиссиясе әгъзаларының тавыш бирү нәтиҗәләре буенча Гран-при тапшырыла.
4.2. Һәрбер номинациядә I, II, III урыннар бирү каралган.

5. Конкурсны үткәрү шартлары

5.1. Оештыручы Конкурс үткәрү турында карарны  конкурс үткәреләчәк көнгә кадәр 60 көн кала кабул итә. Оештыручының Конкурс үткәрү турында карар кабул итү датасы, Конкурсны үткәрү датасы, вакыты һәм  урыны, Конкурска материаллар кабул ителә башлау һәм  тәмамлану  датасы һәм вакыты, Конкурска тапшырылган материалларны карау чоры һәм Конкурска йомгак ясау датасы, җиңүчеләрне бүләкләү датасы, урыны һәм вакыты хакында белешмәләр Оештыручының  “Интернет” мәгълүмат-телекоммуникация челтәрендәге рәсми сайтында (http://tatmedia.tatarstan.ru) “Яңалыклар” һәм “Конкурслар” бүлекләрендә урнаштырыла.

5.2. Конкурска бер генә гариза керсә һәм/яисә бер гариза да кермәсә, Конкурс үткәрелмәде дип таныла.

5.3. Конкурска әлеге Нигезләмәнең 5.1 пунктында күрсәтелгән срокларда, Конкурс игълан ителүгә кадәр бер ел эчендә ике дәүләт теленең берсендә иҗат ителгән эшләр кабул ителә. Эшләр Россия Федерациясе халыклары телләрендә башкарылган очракта, материалның русчага таныкланган тәрҗемәсе бирелә.  
5.4. Конкурска түбәндәге конкурс эшләре кабул ителә:

кимендә 15 секундлык, MP4 форматында һәм (яисә), күчереп алу өчен актив сылтаманы күрсәтеп, СD- яисә DVD-дискларда һәм (яисә) флеш-картада телевизион эшләр  (программалар, махсус  репортажлар, телесюжетлар циклы һәм башка телевизион эшләр);
басма массакүләм мәгълүмат чараларындагы язмалар (язмалар сериясе, махсус чыгарылышлар), төп нөсхә яки күчерелмә нөсхә рәвешендә/сканер аша чыгарылган вариантта, кимендә 500 знак күләмендә. Язмалар редакция мөһере һәм  җитәкче имзасы белән (юридик затлар өчен) йә автор имзасы белән (физик затлар өчен) таныкланган булырга тиеш;

Интернет мәгълүмат-телекоммуникация челтәрендәге язмалар, алар, кәгазь вариантта һәм (яисә), язмага актив сылтама күрсәтелеп, СD- яки  DVD-дискларда һәм  (яисә) флеш-картада булырга тиеш;
кимендә 15 секундлык, MP4 форматында һәм (яисә), күчереп алу өчен актив сылтаманы күрсәтеп, СD- яисә DVD-дискларда һәм (яисә) флеш-картада радиосюжетлар  (программалар, махсус  репортажлар, радиосюжетлар циклы).

5.5. Конкурска килгән эшләргә рецензия бирелми.

5.6. Гариза бирүчеләр конкурста катнашу өчен түбәндәге документларны тапшырырга тиеш:
1) әлеге Нигезләмәнең 5.4 пунктында бирелгән рәвештә конкурс эше;

2) Оештыручы раслаган рәвештә тапшырыла торган  анкета-заявка (төп нөсхә, күчерелмә нөсхә яисә PDF форматында сканер аша чыгарылган вариант);


3) юридик зат буларак теркәлгән массакүләм мәгълүмат чарасы редакцияләре  өчен:

юридик затны салым органында исәпкә кую турында таныклык (ИНН) (күчермәсе);

юридик зат җитәкчесен вазыйфага билгеләп кую турында боерык (күчермәсе);

гамәлгә кую документлары (күчермәләре);

ММЧ теркәү турында таныклык (күчермәсе) – массакүләм мәгълүмат чаралары өчен;

4) юридик зат булмаган массакүләм мәгълүмат чарасы редакцияләре өчен:


массакүләм мәгълүмат чарасын теркәү турында таныклык (күчермәсе);


массакүләм мәгълүмат чарасы редакциясе уставы яисә, массакүләм мәгълүмат чарасы редакциясендә кимендә 10 кеше эшләсә, “Массакүләм мәгълүмат чаралары турында” 1991 елның 27 декабрендәге 2124-I номерлы Россия Федерациясе Законының (алга таба – ММЧ турында Закон) 20 статьясы нигезендә  аны алмаштыра торган шартнамә; 

5) физик затлар өчен (авторлар, авторлар коллективлары):

паспорт  яисә аны алмаштыручы документ (күчермәсе);

персональ белешмәләрне эшкәртүгә, тапшыруга һәм таратуга ризалык  (әлеге Нигезләмәгә 2 нче кушымтада бирелгән рәвештә);

6)  авторлар яисә авторлар коллективлары һәм төркемнәре, ММЧ редакцияләре өчен:

конкурс эшенә призлы урын бирелгән очракта акчаны процентлап бүлешү турында килешү.

Әлеге пунктның 2 – 6 пунктчаларында күрсәтелгән документларны кәгазь вариантта яисә PDF форматында сканер аша чыгарылган вариантта тапшырырга мөмкин.
5.7. Әлеге Нигезләмәнең 5.6 пунктында күрсәтелгән документлар Оештыручы Конкурс булу турында мәгълүмат урнаштырган көннән алып 120 календарь көн дәвамында түбәндәге адрес буенча кабул ителә: 420066 Татарстан Республикасы,  Казан шәһәре,  Декабристлар урамы,  2 йорт,  “Татмедиа” республика матбугат һәм массакүләм коммуникацияләр агентлыгы. Документларны китереп тапшырырга,  почта яисә электрон почта аша (vlksm2018@mail.ru, “Яшьләр хәрәкәте тарихы” журналистларның Бөтенсоюз Ленинчыл коммунистик яшьләр союзы (ВЛКСМ) оешуның 100 еллыгына багышланган ачык республика конкурсына дигән тамга белән) җибәрергә мөмкин.
5.8. Гариза бирүче Конкурска тапшырган документлар  Оештыручы тарафыннан бер эш көне эчендә теркәлә.

5.9. Конкурста катнашуга бәйле чыгымнар (почта, командировка һ.б.) Гариза бирүче/Катнашучы тарафыннан мөстәкыйль түләнә.

5.10. Конкурска йомгак  конкурс эшләрен кабул итү тәмамланган көннән башлап 30 календарь көн эчендә конкурс комиссиясе тарафыннан ясала һәм беркетмә рәвешендә рәсмиләштерелә. Беркетмә комиссия утырышы үткәрелгәннән соң өч календарь көн дәвамында комиссия рәисе һәм аның урынбасары тарафыннан имзалана.

5.11. Конкурска тәкъдим ителгән эшләрне катнашучыларга кире кайтару, аларның таләбе буенча гына, мондый таләп алынган мизгелдән алып 20 (егерме) календарь көн дәвамында гамәлгә ашырыла.

5.12. Конкурс эшләре йомгак ясалган көннән алып өч ел дәвамында саклана.
6. Эшләрне конкурска кертү критерийлары
6.1. Эшләрне конкурска кертү стадиясендә Оештыручы конкурс эшләрен конкурста катнашуга кертү яисә кертүдән баш тарту турында карар кабул итә. Бу карар Гариза бирүчедән  документларны алган көннән алып өч эш көне эчендә, эшнең әлеге Нигезләмәдә расланган таләпләргә туры килү-килмәвен бәяләү нәтиҗәсендә кабул ителә.

Оештыручы конкурс эшләрен Конкурска кертүдән баш тарту турында карарны түбәндәге очракларда кабул итә:

документлар әлеге Нигезләмә таләпләренә туры килмәгәндә;
документларда дөрес булмаган белешмәләр булганда;
документлар тапшырган Гариза бирүче әлеге Нигезләмәдә бәян ителгән таләпләргә туры килмәгәндә;

конкурс эше әлеге Нигезләмәнең 5.4 пунктында күрсәтелгән таләпләргә туры килмәгәндә.

6.2. Катнашучыга Конкурска кертелмәү турында хәбәр документларны алган мизгелдән алып бер эш көне дәвамында Оештыручы җитәкчесе/җитәкче урынбасары имзалаган һәм анкета-гаризада күрсәтелгән адреска җибәрелгән заказлы рәсми хат белән хәбәр ителә. 

6.3. Конкурска кертелмәгән конкурс эшләре,  документлар тапшыру өчен каралган срокларда җитешсезлекләр бетерелгән очракта, Конкурска яңадан тәкъдим ителергә мөмкин. 
7. Конкурс эшләрен бәяләү критерийлары
7.1. Конкурс эшләрен бәяләгәндә түбәндәге критерийлар исәпкә алына:

темага туры килү (0 – 5 балл);

Конкурс тематикасын чагылдыра торган эчтәлек (0 – 5 балл);

үтәлеш сыйфаты (0 – 5 балл);

эшкә иҗади якын килү (0 – 5 балл);

эшнең яңалыгы һәм оригиналь булуы (0 – 5 балл).

7.2. Балларның гомуми суммасыннан чыгып, призлы урыннар билгеләү:

I урын: 25 – 20 балл;

II урын: 19 – 14 балл;

III урын: 13 – 8 балл.

8. Конкурс комиссиясе

8.1. Конкурс комиссиясенең составы Татарстан Республикасы  Министрлар Кабинеты тарафыннан раслана.

8.2. Конкурс комиссиясе үз эшен түләүсез башкара. 
8.3. Конкурс комиссиясенең эше утырышларда гамәлгә ашырыла. Утырышта комиссия әгъзаларының яртысыннан артыгы катнашса, утырыш тулы хокуклы дип таныла.

8.4. Конкурс эшенә рәис җитәкчелек итә. Комиссия рәисе булмаганда, рәис вазыйфалары аның тарафыннан билгеләнгән урынбасарына йөкләнә. 

8.5. Конкурс комиссиясе рәисе конкурс комиссиясе утырышларын үткәрү урынын, датасын һәм вакытын билгели, конкурс комиссиясе утырышларын алып бара һәм конкурс комиссиясе секретарена  конкурс комиссиясе эшчәнлеген оештыру-техник яктан тәэмин итү буенча йөкләмәләр бирә.

8.6.  Конкурс комиссиясе конкурс эшләрен әлеге Нигезләмәнең 7.1 пунктында билгеләнгән критерийлар нигезендә бәяли. 

8.7. Конкурска йомгак ясаганда түбәндәге карарларның берсе кабул ителә: 
а) призлы урыннар бирү һәм Конкурсны Оештыручыга  акчалата призлар түләүне тәкъдим итү турында; 
б) конкурста катнашкан  эшләрнең берсе дә билгеләп үтәрлек дип танылмаса йә аларның берсе дә Конкурс шартларында бәян ителгән таләпләргә туры килмәсә, премияләрне түләмәү турында;
в) Конкурс үткәрелмәде дип танылган очракта, призлы урыннарны һәм акчалата призларны бирмәү турында.
8.8. Бер номинациягә  бер генә гариза тапшырылса, бер гариза да тапшырылмаса, тапшырылган гаризаларның берсе дә конкурс шартларына туры килмәсә, катнашкан эшләрнең берсе дә билгеләп үтәргә лаек дип танылмаса, Конкурс бу номинациядә үткәрелмәгән дип таныла һәм акчалар билгеләнгән башка җиңүчеләр арасында тигез итеп бүленә.

8.9. Бер номинациядә бер призлы урын да бирелмәсә, аларның акчалары билгеләнгән башка җиңүчеләр арасында тигез итеп бүленә.


8.10. Призлы урын алган конкурс  эше берничә авторныкы (физик затлар өчен)/берничә ММЧ (юридик затлар өчен) булса, номинациянең әлеге урыны өчен тәгаенләнгән акчалар  җиңүчеләр арасында конкурс комиссиясенә тапшырылган килешү нигезендә тигез өлешләп бүленә.

8.11. Конкурс комиссиясе әгъзалары карары нигезендә призлы урыннар ике яисә берничә җиңүчегә барлык номинацияләрдә дә бирелергә мөмкин, бу очракта әлеге призлы урынга тәгаенләнгән акчалар җиңүчеләр арасында тигез өлешләп бүленә һәм җиңүчеләрнең һәрберсенә бер призлы урын бирелә. 

8.12. Конкурс комиссиясе әгъзалары утырышы мәсьәләләрне хәл иткәндә комиссиянең һәр әгъзасы бер тавышка ия була. Комиссия әгъзасының үз тавышын башкаларга бирүе рөхсәт ителми.

8.13. Конкурс комиссиясе утырышларында комиссия әгъзаларының кимендә яртысы катнашырга тиеш. Конкурс комиссиясе карары комиссиянең утырышта катнашкан әгъзаларының күпчелеге, конкурс комиссиясе рәисе, рәис урынбасары тарафыннан ачык тавыш бирү юлы белән кабул ителә һәм беркетмә рәвешендә рәсмиләштерелә.


8.14. Тавышлар саны тигез булганда Рәис яисә аны алмаштыручы зат тавышы хәл иткеч тавыш булып санала. 


8.15. Җаваплы секретарь конкурс комиссиясе составына керми һәм утырышларда тавыш бирү хокукыннан башка гына катнаша.

8.16. Конкурс комиссиясе беркетмәсе, имза салынганнан соң өч эш көне эчендә, Оештыручының “Интернет” мәгълүмат-телекоммуникация челтәрендәге рәсми сайтында урнаштырыла. 
9. Конкурсның приз фонды
9.1. Конкурсның гомуми приз фонды 470 мең сум тәшкил итә.

9.2. Конкурста җиңүчеләр түбәндәге акчалата призлар белән бүләкләнә:

	“Иң яхшы телесюжетлар (телетапшырулар) циклы”

номинациясендә
	I урын – 50 мең сум; 
II урын – 30 мең сум;
III урын – 20 мең сум;



	“Вакытлы матбугат басмаларында иң яхшы язмалар циклы” номинациясендә
	I урын – 50 мең сум; 
II урын – 30 мең сум;
III урын – 20 мең сум;


	“Интернет” мәгълүмат-телекоммуникация челтәрендә иң яхшы язмалар циклы” номинациясендә
	I урын – 50 мең сум; 
II урын – 30 мең сум;
III урын – 20 мең сум;



	“Иң яхшы радиосюжетлар

(радиотапшырулар) циклы”

 номинациясендә
	I урын – 50 мең сум; 
II урын – 30 мең сум;
III урын – 20мең сум;



	Гран-при
	70 мең сум.


    
9.3. Конкурсның приз фондын бүлү һәм акчаларны Конкурска документлар тапшырганда анкета-гаризада күрсәтелгән  кредит оешмасындагы махсус счетларга күчерү “Татмедиа” республика матбугат һәм массакүләм коммуникацияләр агентлыгы  тарафыннан конкурс комиссиясе Конкурска йомгак ясаган көннән алып 30 календарь көн дәвамында әлеге Нигезләмә һәм конкурс комиссиясе карары нигезендә башкарыла. 
10.  Аерым шартлар
10.1. Конкурс эшләрен кабул итү өчен билгеләнгән срокның беренче яртысында Оештыручы Россия Федерациясе Граждан кодексында каралган тәртиптә Конкурсны туктату хокукына ия.  

10.2. Өченче затларның авторлык хокукларын үтәмәгән өчен җаваплылык конкурс эшләрен тапшырган Катнашучыларга йөкләнә.
___________________________

